
 
501.      Hum ne dekha har shai ko hai chalte, 
          Ai waqt tu   ruk ke  dikha de, 
          Kya apna kya   paraya is jahan mein, 
          Ai khudaya,  apne dar ki tu rah  dikha de, 

 
502.       Andheri kitni  hai guzri yeh raat 
 Ai chand, tu bhi  chehra  chhupa kar dikha  de, 
 Ashk behte nahin ab kisi ke, 
 Ai falak, tu baras ke dikha de, 

 
503.        Raushan karte hain jahan ko sitare, 
          Ai shama, tu  arman  jala kar dikha de, 
          Bikhre phoolon se banti hai mala, 
           Baghban, zakhm dil ke tu bhar ke dikha de. 

 
504.       Jis raat ki saba na ho  woh raat  hi kya 
             Jis aankh mein haya na ho woh aankh hi kya, 
             Kehti  hai  jo zuban so   kehti rahe, 
            Jis  sada mein dil  hi na ho woh sada hi kya. 

 
505.       Na  bharam  raha na gila raha, 

Yaqin hai tujh pe mukammal  khuda 
Jo falak  se  girtin hain  bijlian, 
Hum ne unko bhi  tera nur kaha. 

 
506.     Kya puchhe  hai mujhse vaaiz gumnam hun main kyon, 
      Jahan hai tera tu hi bataa  khuda  mila hai kya, 
           Jo tujhko na mila hai maula naseehat  mujhko kya, 
           Khuda  ko jaante hain sab zarur, tujhe  woh jaane hai kya? 

 
 

507.   Haseen kitna  hai jahan chashm apni se dekho, 
     Kitna iqbal  hai insan  khuda se puchh ke dekho, 
     Kaaynaat ka  woh  maalik banaya  bhi  sabko usne, 
     Bande hain hum  usi ke usi ki nazron se  dekho. 

 
508.    Jigar bhi tera  khun bhi tera  hum bhi tere kamzarf  sahi, 
      Jo bhi  hain so tere maula kamtarin hum tere hi hain, 
      Dekha na tujhko aankhon  ne meri dil ne kyunkar jaan liya, 
      Yaqin mukammal, yaqin  hi sab kuchh, yaqin hi  teri pehchaan khudaya. 

 
509.    Kuchh na chaha, na hi  maanga, sukun  kyunkar  mila khudaya, 
      Khabar  tujhe thi ya meri qismat, ke main ne tujhko yaqin banaya.  

 
510.   Na dikha  paimana saqi nazron se tu mujhe pila, 
     Behte ansoo jaam mein tapken, tilism woh bhi  to dikhla, 
     Phir main manun tera jadu, teri ankhon  ka kamaal, 
     Jab se  main ne dekha tujhko, deewana hun main  be misaal. 

 
511.    Barasti  mai, tarasta insaan, hur aur bagh e rizwan, 
     Bana  dun jannat  maikade ko, gar  saath tera mujhe miley, 
     Ranj o gham kis rah gaye, us  rah se be khabar hun  main, 
     Dagmagate, haath  thame  main ne saqi tere sajde kiye. 

 



 
512.    Aise lamhat bhi  aaye yaro aa kar jo chal diye, 
     Na hum ne  roka, na woh rukey, bin saans  liye woh chal diye, 
     Afsos  hai  laazim, gila  nahin, andaz sabke mukhtalif, 
     Humsafar  jo  bhi bana  usi ke saath hum chal  diye.  

 
513.   Dua  maangi khuda se hum ne, 
     Dar ba dar bhatakti  rahi, 
     lltija  hai tujh se  saqi   rahm dil ban ke dikha, 
     Na hoga khaali  jaam tera  na  karegi mehfil alvida, 
     Tere bhi sajde karke  dekhun yaqin mujhko tu  dila 

 
514.   Taskin miley jo maikade mein, 
     Dair o haram  main jaaun  kya, 
     Ghoont ghoont  jo miley surur, 
     Vaaiz ko main bataun kya, 

 
515.   Shama jaley gar  raat bhar, 
     Sahr  ko main bulaun kya, 
     Kya hai raushan kya andhera, 
     Soton ko  main jagaaun kya. 

 
516.        Lahore- Ek Yaadgar, Sochta Hun 

 
Socha na tha, ai Lahore, bahega lahu tera is tarah, 
Zamana woh bhi yaad hai mujhko,  khun  tha qurban tere liye, 
Watan parast qurban they  tujh pe, jaan  haazir tere liye, 
No koi hindu na musalman,  jahan  aashiq tha tera, 
Maashuq se yeh  be rukhi,  be hayaai yeh  kaisi, 
Socha na  tha.  

 
Watan ki jaan tu hi tha, manhus din woh kyunkar aaya, 
Amn o chain tha barqarar,  chehre pe laali lahu   na thi, 
Aali shan thi  teri soorat, kyon  aisa  zulm  hua? 
Sochta hun. 

 
Sham e hijr mustaqil banegi, rishte yun  tark honge, 
Bichharega  tujhse tera farzand,  guzrengi sadiyan guzrengi  yun, 
Socha na tha.  

 
Sochta hun, 
Milen ab ajnabi to kya? 
Pehchan un mein hogi kya? 
Juda  huey they kis liye? 
Kya na mila tha waqt sambhalne ke liye? 

 
Dekhunga kya ab  jhurion ke  saath? 
Kuchh  meri hain kuchh  teri hongi , 
Kya hadiyon ka dher milega? 
Kis se kaun kya kahega? 
Sochta hun.  

 
Hamsafar they Asad aur Ashok , 
Roz ka  aana jaana tha, 
Milna julna, saath padhna 
Rona bhi to  woh bhi saath, 



Yeh hangama kya hua? 
Guzar gaye ab woh girami,  
Jin ki jaan tu hi tha, 
Aisa hua to kyon hua ? 
Sochta hun.  

 
Hasraten ban ke rah gaya tu, 
Lahore  kabhi  begana hoga, 
Socha na tha. 

 
Yaad aati hai jiski har dam, 
Rukh uska anjana hoga, 
Socha na tha? 

 
Humzuban mein guftagu na , 
Dhadkanen  alag rahen, 
Shak o shubah ka nazariya , 
Ruh se jism alahida ho, 
Ek vatan ka batwara hoga, 
Socha na  tha, yeh bhi hoga. 

 
Badlenge  rishte is tarah, 
Dost mil na  paayenge, 
Bagh ujad ke reh gaya, 
Lahore tu kidher gaya, 

 
Kaun Muhafiz   hai ab tera ? 
Kisey sunaun dastan? 
Baghban woh kahan  gaya, 
Sochta hun. 

 
Awaaz   main  na de sakun, 
Pyar main na  kar  sakun, 
Ai Lahore,  tu  kahan gaya? 
Tere  nishan   hai mere pass, 
Milayega  kaun, karun kis  ki aas, 
Sochta hun.  

 
Jo ab hai tu woh Lahore nahin, 
Main bhi woh  jawan nahin, 
Mohabbat ki thi main  ne tujh se, 
Ishq woh na yad mujhe, 
Taarikh  ban ke  reh  jaunga. 
Yaaden saath le jaunga 
Sochta hun. 

 
Mera bachpan teri  jawani, 
Ho sakey  mujhe yad karna, 
Amar rahe yeh kahani, 

 
Qismat  ne chaha  phir milenge, 
Na milen alvida  kahenge, 
Sochta hun.  

 
 
 



517. Itna gir chuka hai insan,  
    Kya girega yahan se aur, 
    Baant diye mazhab mein bande,  
    Baari teri hai khuda, 

 
    Kya  Isa kya mohammed, 
    Krishna aur Gobind bhi kya, 
    Paighambaron ki kaun sunega, 
    Tu hi aa kar samjha, 

 
    Na maane jo  teri bhi, 
    Miley  phir use saza, 
    Kuchh to aakar, kar tu maula, 
    Jahan ki hai yeh iltija. 

 
    Barbaadi ki rah  pe chalte 
    Peechhe mud kar dekhe na  
    Ghurur  hai  itna zahn mein iske, 
    Tujh ko bhi  yeh bhulega. 

 
518. Ashk tapken  chashm se, us  roney se kya  faayeda, 
    Dil na  roye aah na nikle,  ashk kyunkar banen dua. 

 
    Bheegen daaman ashkon  se, ruswai ho to ashkon ki, 
    Na pahunche gar dua  khuda tak, ruswa bhi dua hi ho, 

 
    Sabaq  inhi  ashkon mein yaro,'  jo karo  dil se karo, 
    Na pahunche sada tumhare dil  tak, khuda se tum  dua karo 

 
519. Log bhale jo bhi karen,  
    Tum to bhala  karte jao, 
    Mushkilen  ho  rah mein jo bhi,  
    Sabr  se tum  chalte jao, 

 
    Na koi  apna na  paraya, 
    Bande sab khuda ke hain, 
    Miley  jo bhi  rah mein  tumko, 
    Dost  use  banaate jao, 

 
    Dubti  ho nao kisi ki, 
    Aur  tumhen  bulaya jaaye, 
    Jaan hatheli  pe bhi rakh kar, 
    Nao tum bachaate jao, 

 
    Milengi khushian tumko bhi, 
    Tumhare hisse ki zarur, 
    Sar jhuka kar  sajde kar ke,  
    Shukriya  tum  karte jao, 

 
    Ghurur  na karna, khuda se darna, 
    Varna yad rahe tumhen, 
    Qahr  hai uska   mehr  barabar ,  
    Hifazat se tum chalte jao, 



 
   Har saans hai uski, 
   Qadam bhi  uska, 
   Tum to  bas sirf chalte  jao, 
   As salaam ul  lekum karke, muskara ke chalte jao, 

 
   Rakkhega  haafiz tumko maula, 
   Fikr bhi  usi ko hai, 
   Yaqin rakho mehr pe uski, 
   Yaqin ke saath tum chalte jao, 

 
   Khuda haafiz. 
 

 520.  Kya  ghalib kya momin kya ahmed  faraz, 
      Batta mujhko 'ashok' tere likhne ka raaz, 

 
521.  Jaan  jao gar raaz iska to kya  banega mera, 

     Dubey gi kashti meri saahil ho na ho, 
 

522.  Tah e dil se likhta hun yaro ghazal sara ho na ho,  
     Jeena to hai zindagi ko humsafar ho na  ho. 
 

523.   Kehte  hain log so kehte rahen, 
   Hum to yaara bas tere  huay, 
   Bismil huay  tum dard  mujhko   hua, 
   Muddat hui yaara  dil diye huay, 
 

524.   Sambhaale tum rakhna haafiza mein  apne, 
   Zamana hai  guzra tumko  chhuay huay, 
   Jaayenge jis din yeh basti chhord  kar, 
   Samajh lena yaara hum kyon rukhsat huay, 
 

525.    Waqt bhi kya  cheez hai yaaro 
    Waqt hi jaane usey, 
    Chal diye hum raah pe apni, 
    Bina waqt jaane huay, 
 

526.    Likh chuka hun qismat apni, 
    Yaqin  maula  tujh pe kiye, 
     Mehr  ho teri gumnaam main achha,  
         Naam  tere liye huay.  

 
527.    Naam na hota  phir kya  hota, 
      Khuda  ka banda to phir bhi hota, 

 
    Kaun hai naami  kaun badnaam, 
    Khuda  na hota  phir kya hota, 

 
528.  Rahm kis se  maangta  phirta, 
    Kis se  ja kar  kahan milta, 
    Insaaf  milta to kis ke dar pe, 
         Saari umr phir rota phirta, 



 
529.  Nahin ho momin to tum kya ho, 
    Kya tum khuda  ke bande na ho, 
    Hasti kya jahan mein teri, 
    Khuda na ho to  dil mein kya ho, 

 
 

530.  Haafiz kaun banega  tera, 
            Kisey kahega tu  apna dera, 
            Raahen  sab khuda ke ghar ko, 
            Ghar tera kis raah pe hoga. 
 

 
528.   Aisa naghma suna  guldam, 
     Ke ghuncha  bhi  khil  uthe, 
     Gulshan mein baghban na ho , 
     Bahaar  gulchin baney, 
 

     Aaye  ghata gungunate huay, 
     Gungunate   hi chale, 
     Na ghata rahe  na chaman rahe, 
     Ai andalib tu jaavidaan rahe.  
 
529.     Kya giley  sitaron  se tumko  yeh to batao yaro, 
            Woh  chamakte  hain tumhen bas rah dikhane ke liye. 
 

530.   Rang hon piley ya hon  niley,   
     Rangon se bahaar nahin, 
     Dil mein naghma zuban pe naam,  
     Khizan ka naam o nishan nahin.  
 

531.   Murjhate gulon se kya kahun  
     Kya woh chhordey jaayen 
     Yaadon ke kaafile hain  zahn mein  
     Khushbu bhi  chhordey jaayen 
 

532.   Mumkin na ho sakey to  
     Kahin aur ja kar murjhayen, 
     Aur  yeh bhi na ho sakey to  
     Hamen saath liye jaayen, 
 
533.   Numan hotey  hain sitarey  raat ki zulmat mein, 
     Kab chamkegi teri qismat kisey khabar hai raahi.  
 

534.   Jis jigar se lahu baha, 
     Woh jigar mera na tha, 
     Hum to jaan hi de chuke hain, 
     Iman bhi tujhko , ai khuda. 
 

535.   Na main khud se mila  na  khuda mila, 
     Jo mila  mujhe so  ajnabi  mila, 
     Muqaddar  bhi kya  cheez hai yaro, 
     Humsafar mila  humnawa na  mila.  
 



 
536. Dastan e gham na sunao, 
   Tum khud ko udas na  banao, 
   Fursat kisey kahan hai yaro, 
   Gham sabko hai  yaqinan gham bhulate jao. 
 

 
537. Ik din baithe nadi kinare, 
   Behta pani behta jaaye, 
   Aisi uski chaal thi, 
   Rang jeevan ke nazar sab aaye.  
 
 

   Ghussa dekha sukun bhi dekha, 
   Valvale  uthte  girte  dekhe, 
   Phir bhi hum ne kuchh na dekha, 
   Behta pani  behta jaaye.  
 

   Nadi ki hum ne ravani dekhi, 
   Us mein apni jawani dekhi, 
   Dheema pani chalte dekha, 
   Apne chalne ka andaz bhi dekha.  
 

   Nadi main baarish padti dekhi, 
   Raftar  uski badhti dekhi, 
   Shor o ghul ke aalam mein, 
   Nadi ki humne masti dekhi.  
 

   Ansoo mere ruk na paaye 
   Nadi  ka paani behta jaaye, 
   Baithe baithe  so gaya main, 
   Nadi kinare kho gaya main.  
 
 

538. Kya nasihat  kya iltija, 
   Kis  kis ki main sunun, 
   Khaamiyan hain to sab  mein  yaro, 
   Naseh hai to sirf khuda . 
 

539. Jigar na ho to   lahu kyonkar bahey,  
   Aur iman na ho to dua  kya karey.  
  
 
540. Jis rah se bhi guzra hun main, 
   Us rah pe mujhe mila  khuda, 
   Hairan kis baat pe  hai tu raahi, 
   Har  raah pe  humsafar to hai khuda.  
 

541. Jaane  kahan  gayi sada,  
   Jaane kyon na usne suni, 
   Meharban woh sabka hai, 
   Jaane kahan dua gayi, 



 
542. Kya usey woh na mili? 
   Bhatak gayi rah  mein kahin, 
   Kami thi mujh mein  dua mein bhi, 
   Jaane kahan  dua gayi, 
 

543. Rahguzar  mein raahi sab, 
   Poochun main  to  kis se kya, 
   Kya unke saath bhi yun hua, 
   Kahan  gayi unki dua, 
 

544. Khabar nahin kisi ko yaaro, 
   Kam aql  ya woh  daana ho, 
   Kahan gayi dua kisi ki, 
   Kahan  kho gayi dua.  
 
545.  Kashtiye zeest tere havale khudaya, 
   Na toofan  on ka dar  na lehron ka lutf, 
   Na khauf hai  kisi ka na ab is  jahaan ka, 
   Fikr  na hai ab mujhko apni bhi jaan ka. 
 
 
546.  Kai rang dekhen hain maula  rangon ke darmian, 
   Tere jahan ka yeh insan woh  bhi nirala, 
   Gar sach hai  jahan mein to woh tu  khudaya hai 
   Jisne samjhi na  yeh baat us ne  jahan kya paaya.  
 

547.  Yaad karte hain log tujhko musibat mein khudaya, 
   Yaad aati hai kisey teri, terey mehr  ke dauran  
 
 

548.  Fursat  na hai kisi ko yahan  marne ki khudaya, 
   Kya yaad  karenge tujhko kya  pahunchenge tere paas. 
 
549.  Ai baad e saba  tu hi bata, milega kahan  mujhko mera  khuda, 
       Gunagunaati hui  hawa ne  kaha,  na tera  na  mera pur jahan ka khuda, 
       Jisey dhundta  hai bande woh tere qarib, 
       Muflis  hai woh insan jisey  khuda na mila. 
  
550- Kya faash karunga tujhko  kya ayaan mein khudaya, 
       Dekhna chahta hai jo bhi tujhko tu basa usi ke dil mein, 
       Na kaaba na masjid na dair o  haram, 
       Naqsh e pa  tere har su hain sanam, 
 
  
551. Fikr kis baat ki yaro, 
       Fikr ki fikr na karo, 
       Jo bhi hoga  khuda karega, 
       Tum kya karoge, fikr na karo. 
  
       Na  rind hun na hun main zahid, 
       Kya maikhana aur kya hai  masjid, 
       Kaun hai saqi is  jahan ka, 
       Pila de saqi  jo bhi ho, 
  



 
   Jaam bhi tera  iman bhi tera, 
   Hum bhi tere jo bhi ho, 
   Na hum poochhen  na  poochenge, 
   Yaqin mukammal, jo bhi ho, 
  
   Sajde kiye  baitha hun main, 
   Pila de maula jo bhi ho.  
   Lub  pe naam tera hi hai, 
   Ladkhadaaye zuban ya jo bhi  ho,  
  
  Mai pila ya zhar  ho,  
  Jo pila piyenge hum, 
  Tere haathon jo milega, 
  Akseer e hayat samjhenge hum.  
  
  

 552.  Dubti kashti ko  kya dubaoge yaro, 
Rahm mujh pe na sahi  khayal  apna to karo, 
Dar na ho insan  se na sahi, 
Khauf  e khuda  to karo yaro. 
 

553.    Jaane do yaaro mujhe mat roko, 
Udta hai uqaab to  jeene ke liye, 
Nazar aata hai rizq falak se mujhe, 
Maut aaye zamin per gar parvaaz na  ho.  

 
554.   Ai baad e saba tu hi bata, 

Milega kahan mujhko mera khuda. 
 

556.   Gunagunaati hui hawa ne kaha, 
Na tera na  mera pur jahan ka khuda, 
Jisey  dhundta  hai bande woh tere  qarib, 
Muflis hai  woh insan jisey khuda na mila.  
 

557.   Dil jhaank  kar tum dekho  basa  hai khuda, 
Nigahen utaro tum dil tak zara, 
Yun keh kar hawa phir chalti bani, 
Dhundta reh gaya main khuda ko saba.  
 

558-   Kis ke dil mein kya chhupa hai, 
Raaz kis ke dil mein kya, 
Bharosa dil per kya karun, 
Be imaan  hai dil khudaya, 
  
Bhul  sakey yeh tujhko bhi, 
Haafiza intekhaabi hai, 
Jis pe roye zaar zaar, 
Usi ka dil dukhaaye bhi, 
  
  



 
Bechara ban kar ruth jaaye, 
Ruth kar yeh sab ko sataaye, 
Kya  shai banayi tu ne maula, 
Kya tera dil bhi  ruth jaaye, 
  
Mujhse kyun  khafaa hai tu, 
Qusur mera to  bataa, 
Mujhko hi bhulaa kar  maula, 
Is dil ne tujhko yaad  kiya. 
 

559.   Kaun be jaan  kis mein jaan kaun jaane hai yeh, 
Tujhe  khabar  hai kya saba raat  jaane hai jo, 
  
Zubaan di hai humne dost zuban se badhkar na  imaan, 
Khuda ne bhi   keh diya  badal sakey na jahan. 
 

600.   Ai raat tu hi bataa  subah hogi kya, 
Kaun jaanta hai  tujhse behtar tu khatm hogi kya, 
  
Kya bharosa  subah  ka zulmat ke is  gherao  mein, 
Saanson  se be khabar  hun main  yaqin  tujhpe karun to kya. 
 

601.  Aftab na dubey to kya karoge sitaro,  
Waqt  aayega kaise jahan mein tumhara, 
  
Raat guzarne pe na  aaye sahr hogi kaise, 
Dastur  e jahan hai kashti dhunde hai  kinara.  
  
  

602.   Bismil hun yaro zakhm taaza na karo, 
Taslim  hai sazaa mujhko aib joi ab na karo, 
  
  

603.  Maujon ki ravani dekh kar peeta hun be hisaab, 
Seeney mein valvale uthen saahil ki hai talaash. 
 

604.  Nakhuda mujhe mila khuda na mila, 
Jo kashti meri lagaaye paar kya woh  khuda na hua, 
  
Baanwara hai dil mera kis per kab aa jaaye yeh, 
Na bhanwara jaane, na main janun, na jaane mera dil. 
  

605.   Kitna khud  gharz hai insaan, 
Insaan khud na jaane, 
Fitrat hai yaro ,  
Kya khuda yeh na jaane.  
  
Chalte chalte  thak sa gaya hun, 
Rah mein ab aaraam kahan, 
Dair o haram ya  maikhana miley  kahin to ruk jaaun, 
Ibadat hi to sab kuchh hai, vafa ka naam hi  zindagi. 
Rind banun  ya  phir main vaiz, saqi  ka hona  zaruri hai.  



606.      Shikayat nahin kuchh gham se mujhe, 
Bas yun hi keh diya, 
Thodi si khushi  mil jaaye  ya  rab, 
Kaafi hai jeene ke liye. 
 
 

607.     Mustaqbil jaan kar kya  karoge, 
Maazi bhi to  mustaqbil tha , 
Woh mustaqbil kyun maazi bana, 
Us mustaqbil ka kya hua. 
 
 

608.     Andheri raat mein sitare na nazar aayen, 
Aur  jal chuka  ho dil to  bahaaren kya  nazar aayen. 
  

609.     Kis kis  se ja kar puchhun kiske dil mein kya hai yaro, 
Har ek dil mein uthte hain  valvale kis  ke dil ke nazar aayen. 
  

610.     Bismil dil ke zakhm bhar bhi jaayen, 
Us dil se poocho kya  usey zakhm phir bhi nazar aayen. 
  

611.     Imtehan  diye hain musalsal ya rab, 
Jalwe tere  phir bhi  har dum nazar aayen. 
 

612.     Auron mein  hain kya khaamiyan us se  tumhen kya vasta, 
Khud ko tum bana lo achha kaafi hai dosto 
  

613.     Na poochhun main tujhse kyun  khafa hai to khudaya, 
Kya gunah  kiye hain maine kya  gila hai tera mujhse, 
  

     Puja  hai main ne tujhko sajde kiye barabar, 
Kya  khata thi meri  maalik  rah  mili na tere ghar ki.  
  
Tu hi bata, ai parvar, kis rah pe ab chalun main,  
Us rah  per le chal mujhko nazaare tere hi hon  har su.  
  

614.     Kya gile sitaron se tumko kuchh to batao yaro, 
Woh to  chamakte hain tumhen bas rah dikhane ke liye . 
  

615.     Jab bhi main hota hun tanha  yaad aati hai teri mujhko, 
Us waqt hi to ya  rab main  saath apne hota hun.  
  



 
616.     Kahan gayi meri sada, 

Kyon na us ne suni, 
Meharban woh sabka hai, 
Jaane  kahan  dua gayi, 
  
Kya usey woh  na mili? 
Bhatak gayi rah  mein kahin, 
Kami mujh mein ya dua  mein thi, 
Jaane kahan dua gayi, 
  
Rahguzar mein raahi  sab, 
Poochun  main  to kis se kya, 
Kya unke saath bhi yeh hua, 
Kahan gayi unki dua, 
  
Khabar nahin kisi ko yaaro, 
Kam aql ya woh daana  ho, 
Kahan  gayi dua kisi ki , 
Kahan kho gayi dua.  
  
 


